
Decreto 83/2026, do 20 de xullo, polo que se modifica o Decreto 172/2022, do 6 de
outubro, polo que se aproba o Catalogo de actividades que deben adoptar medidas
de autoproteccion e polo que se fixa o contido desas medidas

Ultima version

A Lei 5/2007, do 7 de maio, de emerxencias de Galicia, sinala no artigo 39 que as persoas,
empresas e, en xeral, entidades e organismos que realizan actividades que poden xerar
situaciéns de grave risco colectivo, catastrofe ou calamidade, asi como os centros e
instalacions publicos e privados que poidan resultar afectados de forma especialmente grave
por situacions deste cardcter, estan obrigados a adoptar medidas de autoproteccién e a
manter os medios persoais e materiais necesarios para afrontar situacions de risco e
emerxencia, e que sera a Xunta quen determinard mediante un regulamento o catalogo de
actividades e os tipos de centros que deberan adoptar as devanditas medidas, asi como as
medidas minimas que se deben adoptar en cada caso, de acordo coas directrices basicas de
autoproteccion establecidas na lexislacién vixente.

A Lei 17/2015, do 9 de xullo, do Sistema nacional de proteccion civil, inclie os plans de
autoprotecciéon como plans de proteccion civil no seu artigo 14.2 e defineos, no seu artigo 15.4,
como aqueles plans que establecen o marco organico e funcional previsto para os centros,
establecementos, instalaciéns ou dependencias recollidos na normativa aplicable, co obxecto
de previr e controlar os riscos de emerxencia de proteccién civil sobre as persoas e os bens e
dar unha resposta axeitada a estas situacions.

O Decreto 171/2010, do 1 de outubro, sobre plans de autoprotecciéon na Comunidade Auténoma
de Galicia, desenvolveu a Lei 5/2007, do 7 de maio, tendo en conta o disposto no Real decreto
393/2007, do 23 de marzo, polo que se aproba a Norma basica de autoproteccion dos centros,
establecementos e dependencias dedicados a actividades que poidan dar orixe a situaciéns de
emerxencia. Este Decreto 171/2010, do 1 de outubro, foi derrogado polo Decreto 172/2022, do 6
de outubro, polo que se aproba o Catalogo de actividades que deben adoptar medidas de
autoproteccion e polo que se fixa o contido desas medidas. Nel establécese o Catdlogo de
actividades, centros, establecementos, espazos, instalaciéns ou dependencias dos cales as
persoas titulares tefien a obrigacidon de elaborar e rexistrar un plan de autoproteccion;
determina o contido minimo dos plans de autoproteccidn; establece os sistemas de
coordinacién entre as actividades do Catalogo e os servizos publicos que forman o Sistema
integrado de proteccion civil e emerxencias de Galicia; regula a elaboracion e implantacion
material efectiva dos plans de autoproteccidon e o mantemento da sua eficacia, para o que as
persoas titulares da actividade deben emitir unha declaracién responsable da implantacion,
que mantén a denominacién de certificado da implantacién, coa finalidade de axustarse &

empregada na Norma bdsica de autoproteccidn; asegura a existencia e o mantemento dos
medios minimos de autoproteccion por parte das persoas titulares das actividades, centros,
establecementos, espazos, instalacions ou dependencias a que é de aplicacién; regula os
mecanismos organizativos e a provision dos medios necesarios para asegurar a deteccién e
pronta resposta ante unha situacion de emerxencia, e establece os casos en que é obrigatorio
o rexistro dos plans de autoproteccion na plataforma do Rexistro Electréonico de Plans de
Autoproteccion de Galicia.

A experiencia destes anos na aplicacién do Decreto 172/2022, do 6 de outubro, fixo patente a
conveniencia de modificar o texto para facilitar a aplicacién e interpretacion da norma.

O presente decreto responde a esta finalidade. Asi, por unha banda, engadense tres definicions
no artigo 3, e modificase a definicidon de espazo delimitado.

Modificanse o artigo 10 e o artigo 11 para clarexar que os simulacros forman parte do
mantemento do plan e non da implantacién, e o momento de informar o CIAE-112 dos
simulacros de emerxencia que se realicen.

O artigo 13 modificase para permitir as baixas de oficio no rexistro. Engadese tamén neste
artigo a posibilidade de rexistro dun compromiso de implantacién previo a emisiéon do
certificado de implantacion para aquelas actividades temporais en que non é posible a
comunicacion da implantaciéon completa do plan de autoproteccion coa antelacion suficiente
para permitir o rexistro dos datos significativos do plan. E engadese o nimero 5, que sinala
que os datos do rexistro poderan ser utilizados para fins estatisticos.

O anexo | actualizase, estrutirase e organizase para facilitar a interpretacion do Catalogo.
Actualizanse as referencias normativas en relacion con varias actividades incluidas no
Catdlogo, incliense os tuneles das estradas do Estado, en coherencia coa Norma bdsica de
autoproteccién e definense mdis claramente os tuneles sen regulamentacion especifica que
deben contar cun plan de autoproteccion, PAU.

Modificase o punto 2.5 do anexo Il, para que sexa coherente co novo contido do Rexistro
Electrénico de Plans de Autoproteccion da Comunidade Auténoma de Galicia previsto no anexo
IV, que tamén se modifica, estruturando os apartados do rexistro e agrupando os plans para
facilitar a sua inscricién e consulta.

Por ultimo, modificase o anexo V, Medios de autoproteccién minimos, para permitir prazos
mais realistas na comunicacion da celebracién de eventos & Administraciéon autonémica.

O texto consta dun artigo unico, que recolle modificaciéns nos artigos 3, 10, 11 e 13, e nos
anexos I, Il, IV e V, que substituiran os contidos no Decreto 172/2022, do 6 de outubro, unha
disposicién derrogatoria e duas disposicidns derradeiras relativas ao desenvolvemento e a
entrada en vigor da norma.

O texto axustase aos principios de boa regulacion previstos no artigo 129 da Lei 39/2015, do 1
de outubro, do procedemento administrativo comun das administracidns publicas, e no artigo
37.a) da Lei 14/2013, do 26 de decembro, de racionalizacién do sector publico autonémico, ao
dar pleno cumprimento aos principios de necesidade, proporcionalidade, eficiencia, seguridade
xuridica, transparencia e accesibilidade, simplicidade e eficacia, e ao constituir unha
modificaciéon necesaria e proporcional aos fins a que se dirixe.

No que se refire aos principios de necesidade e eficacia, a modificacion proposta do Decreto 172
/2022, do 6 de outubro, xustificase pola necesidade de facilitar a sta aplicacién ao tempo que
se garanten as obrigas en materia de autoproteccién da actividades recollidas no devandito
decreto. En canto ao principio de proporcionalidade, o decreto contén a regulaciéon necesaria
para atender a necesidade que compre cubrir, modificando os artigos minimos imprescindibles
para alcanzar os obxectivos propostos, e non se trata dunha norma restritiva de dereitos ou
que impofia novas obrigacions ds persoas interesadas. Respecto ao principio de seguridade
xuridica, a norma resulta coherente co resto do ordenamento xuridico e adecta o seu contido
ao recollido no Real decreto 393/2007, do 23 de marzo. En relacién cos principios de
transparencia e accesibilidade, na tramitaciéon da norma posibilitouse a participacion da
cidadania a través da publicidade no Portal de transparencia e goberno aberto da Xunta de
Galicia e do tramite de audiencia. Respecto ao principio de eficiencia, a presente norma non
establece novas cargas administrativas, senén que persegue a mellora da autoproteccién da
nosa cidadania, cunha norma clara que lles facilite ds persoas titulares das actividades de risco
cumpriren coas suas obrigas.

A tramitacion deste decreto realizouse de conformidade coa Lei 39/2015, do 1 de outubro, do
procedemento administrativo comun das administracions publicas, e coa Lei 16/2010, do 17 de
decembro, de organizaciéon e funcionamento da Administracion xeral e do sector publico
autondmico de Galicia. Entre outros tramites, o proxecto foi sometido ao informe econdmico-
financeiro da conselleria competente en materia de facenda, ao informe de impacto
demografico, ao informe sobre impacto de xénero, ao informe da Comisiéon Galega de
Proteccion Civil, en cumprimento do artigo 29 da Lei 5/2007, do 7 de maio, e ao informe da
Asesoria Xuridica Xeral.

Na sua virtude, por proposta do conselleiro de Presidencia, Xustiza e Deportes, de acordo co
Consello Consultivo de Galicia, e logo da deliberaciéon do Consello da Xunta de Galicia na sua
reunion do vinte de xullo de dous mil vinte e seis,

DISPONO:

Artigo Unico. Modificaciéon do Decreto 172/2022, do 6 de outubro, polo que se aproba o
Catalogo de actividades que deben adoptar medidas de autoproteccion e polo que se fixa o
contido desas medidas

O Decreto 172/2022, do 6 de outubro, polo que se aproba o Catdlogo de actividades que
deben adoptar medidas de autoproteccion e polo que se fixa o contido desas medidas, queda
modificado como segue:

Un. Engadese no artigo 3 o numero 1.bis:

«1.bis. Actividade temporal: conxunto de operaciéns ou tarefas que poidan dar lugar a
situacions de emerxencias, que se desenvolve nun periodo de tempo limitado e se esgota na
sua propia celebracién».

Dous. Engadese no artigo 3 o nimero 12.bis:

«12.bis. Elemento vulnerable: elemento (por exemplo poboaciéon, edificacién, obra de
enxefaria civil, infraestrutura, actividade econdémica ou servizo publico) exposto a un
fendmeno dunha severidade determinada que lle pode provocar danos».

Tres. O numero 13 do artigo 3 queda redactado como segue:

«13. Espazo delimitado: espazo acoutado por pechamentos, particidns ou outros elementos
perimetrais especificamente instalados para crear este espazo. Tamén se consideraran
espazos delimitados aqueles que, a pesar de non estaren acoutados por pechamentos, tefian
unha relacion entre o nimero de persoas que ocupan un espazo non delimitado e a suma dos
metros de anchura de todos os pasos para acceder ou sair (cociente de saidas RS) igual ou
superior a 175».

Catro. Engadese no artigo 3 o numero 15.bis:

«15.bis. Foco de perigo: fonte, situacién ou acto con potencial para causar dano humano,
deterioracion da saude, danos fisicos, danos aos bens ou ao ambiente, ou unha combinacién
destes».

Cinco. Eliminase a letra d) do numero 2 do artigo 10.
Seis. O numero 7 do artigo 11 terd a seguinte redaccién:

«7. A empresa informara previamente o Centro Integrado de Atencidn as Emerxencias CIAE-
112 dos simulacros de emerxencia que realice, e conservard a informacién sobre as
actividades de mantemento da eficacia do PAU, asi como os informes de avaliacion
realizados, debidamente asinados polo responsable do PAU, que poiera a disposicién das
administraciéns publicas».

Sete. Engadese no artigo 13 o niumero 2.bis, e queda redactado como segue:

«2.bis. Para solicitar a inscricién no rexistro deberd achegarse, entre outra documentacion, o
certificado de implantacién do PAU.

No caso de actividades temporais podera achegarse, en lugar do dito certificado, un
compromiso de implantacién do PAU no que se faga constar que se realizard a implantacién
do dito plan, nos termos que se recollen nel e de acordo cos criterios establecidos na Norma
basica de autoproteccién, previamente ao comezo da actividade. O anterior enténdese sen
perxuizo da obriga de emitir o certificado de implantaciéon do PAU conforme o previsto na
Norma bdsica de autoproteccion e neste decreto».

Oito. O numero 4 do artigo 13 queda redactado como segue:

«4. Sen prexuizo das obrigas que fixe a normativa especifica que sexa aplicable, unha vez
finalizada a actividade obxecto de inscricidn no rexistro, a persoa titular debe solicitar a
baixa da inscricion no prazo maximo de tres meses desde o cesamento da actividade. En caso
de producirse modificacidons na actividade que supofian a sua exclusion do catdlogo do anexo
|, 0 prazo para solicitar a baixa serd de tres meses.

Transcorrido o prazo sen que a persoa titular solicitase a baixa, esta podera producirse de
oficio, logo do tramite de audiencia e mediante resoluciéon motivada».

Nove. Engadese un numero 5 no artigo 13 coa seguinte redaccion:

«5. O Instituto Galego de Estatistica tera dereito a solicitar e obter os datos contidos no
rexistro para executar a planificacién estatistica».

Dez. O anexo | queda redactado como segue:

«ANEXO |

Catdlogo de actividades

1. Actividades con regulamentacién sectorial especifica.

a) Actividades industriais, de almacenamento e de investigacion.

1°. Establecementos en que intervefien substancias perigosas: aqueles en que estan
presentes substancias perigosas en cantidades iguais ou superiores as especificadas na
columna 2 das partes 1 e 2 do anexo 1 do Real decreto 840/2015, do 21 de setembro, polo que
se aproban medidas de control dos riscos inherentes aos accidentes graves en que

intervefian substancias perigosas.

2°. As actividades de almacenamento de produtos quimicos acollidas as instrucions técnicas
complementarias e nas cantidades seguintes:

MIE APQ-1 (almacenamento de liquidos inflamables e combustibles en recipientes fixos) de
capacidade maior de 200 m®.

MIE APQ-2 (almacenamento de 6xido de etileno en recipientes fixos) de capacidade maior de
1t.

MIE APQ-3 (almacenamento de cloro) de capacidade maior de 4 t.
MIE APQ-4 (almacenamento de amoniaco anhidro) de capacidade maior de 3 t.

MIE APQ-5 (almacenamento de gases en recipientes a presion mébiles) de categoria 4 ou 5.

MIE APQ-6 (almacenamento de liquidos corrosivos en recipientes fixos) de capacidade maior
de 500 m?®.

MIE APQ-7 (almacenamento de liquidos téxicos en recipientes fixos) de capacidade maior de
200 m?.

MIE APQ-8 (almacenamento de fertilizantes a base de nitrato amodnico, con alto contido en
nitroxeno) de capacidade maior de 200 t.

3°. Establecementos nos que interveiien explosivos: aqueles regulados na ITC 10 sobre
prevencion de accidentes graves, recollida no Real decreto 130/2017, do 24 de febreiro, polo
que se aproba o Regulamento de explosivos.

4°, Actividades de xestion de residuos perigosos: aquelas actividades de recollida,
almacenamento, valorizacion ou eliminacién de residuos perigosos, de acordo co que
establece a Lei 7/2022, do 8 de abril, de residuos e solos contaminados para unha economia
circular.

5°. Explotacions e industrias relacionadas coa minaria: sempre que se desenvolva unha
actividade subterranea ou haxa mais de vinte traballadores, as reguladas polo Real decreto
863/1985, do 2 de abril, polo que se aproba o Regulamento xeral de normas basicas de
seguridade mineira, e polas suas instrucions técnicas complementarias.

6°. Instalacidns de utilizacion confinada de organismos modificados xeneticamente: as
clasificadas como actividades de risco alto (tipo 4) no Real decreto 178/2004, do 30 de
xaneiro, polo que se aproba o Regulamento xeral para o desenvolvemento e execucién da Lei
9/2003, do 25 de abril, pola que se establece o réxime xuridico da utilizacién confinada,
liberacién voluntaria e comercializacion de organismos modificados xeneticamente.

7°. Instalaciéns para a obtencién, transformacién, tratamento, almacenamento e
distribucién de substancias ou materias bioldxicas perigosas: as instalaciéns que contefan
axentes bioldxicos do grupo 4, determinados no Real decreto 664/1997, do 12 de maio, sobre
a proteccién dos traballadores contra os riscos relacionados coa exposicion a axentes
bioléxicos durante o traballo.

b) Actividades de infraestruturas de transporte.

1°. Tuneles de estradas do Estado regulados no Real decreto 635/2006, do 26 de maio, sobre
requisitos minimos de seguridade nos tuneles de estradas do Estado.

2°. Portos comerciais: os portos de interese xeral con uso comercial e 0os seus usos
complementarios ou auxiliares, definidos no Real decreto lexislativo 2/2011, do 5 de
setembro, polo que se aproba o texto refundido da Lei de portos do Estado e da mariia
mercante.

3°. Aeroportos, aerédromos e demais instalaciéns aeroportuarias: aqueles regulados pola Lei
21/2003, do 7 de xullo, de seguridade aérea, e pola normativa internacional (normas e

recomendaciéns da Organizacién da Aviacién Civil Internacional-OACI) e nacional da
Direccién Xeral de Aviacion Civil aplicable.

c) Actividades e infraestruturas enerxéticas.

1°. Instalaciéns nucleares e radioactivas reguladas polo Real decreto 1217/2024, do 3 de
decembro, polo que se aproba o Regulamento sobre instalacions nucleares e radioactivas, e
outras actividades relacionadas coa exposicion as radiacions ionizantes.

2°. Infraestruturas hidrdulicas (presas e encoros): as clasificadas como categorias A e B
consonte o Real decreto 264/2021, do 13 de abril, polo que se aproban as normas técnicas de
seguridade para as presas e 0s seus encoros.

d) Actividades de espectaculos publicos e recreativas, entendidas como lugares, recintos e
instalacions en que se celebren os eventos regulados pola normativa vixente en materia de
espectaculos publicos e actividades recreativas, sempre que cumpran con algunha das
seguintes caracteristicas:

1°. En espazos pechados:

Edificios pechados permanentes non desmontables, cubertos total ou parcialmente, cunha
cabida ou capacidade igual ou superior a 1.000 persoas ou cunha altura de evacuacion igual
ou superior a 28 m.

Instalaciéons ou locais pechados desmontables ou de tempada, cubertos total ou
parcialmente, cunha cabida ou capacidade igual ou superior a 1.500 persoas.

Outras actividades en espazos delimitados cun numero de asistentes e participantes
previstos igual ou superior a 5.000 persoas.

2°. En espazos non delimitados: actividades cun numero de asistentes e participantes
previstos igual ou superior a 10.000 persoas.

e) Outras actividades reguladas pola normativa sectorial de autoproteccién. Aqueloutras
actividades desenvoltas en centros, establecementos, espazos, instalacidons ou dependencias
ou medios analogos sobre os cales unha normativa sectorial especifica estableza obrigacions
de autoproteccion nos termos definidos nesta norma.

2. Actividades sen regulamentacion sectorial especifica.
a) Actividades industriais e de almacenamento.
1°. Aquelas cunha carga de lume ponderada e corrixida igual ou superior a 13.600 MJ/ m?, con

risco intrinseco alto (tipo 8), sequndo a taboa 1.3.1 do anexo | do Real decreto 164/2025, do 4
de marzo, polo que se aproba o Regulamento de seguridade contra incendios nos

Este documento es de caracter informativo y no tiene valor juridico. Esta elaborado Gnicamente a partir de las normas publicadas en Lex.gal.
Consulte la informacién contenida al respeto en la seccion de preguntas frecuentes.

7del4



lex.gal onTa

establecementos industriais, ou aquelas en que estean presentes substancias perigosas en
cantidades iguais ou superiores ao 60 % das especificadas na columna 2 das partes 1e 2 do
anexo 1do Real decreto 840/2015, do 21 de setembro.

2°. Instalaciéns frigorificas con liquidos refrixerantes do segundo e terceiro grupo cando
superen as cantidades totais empregadas en 3 t.

3°. Establecementos con instalacions acollidas as ITC IP02, IPO3 e IP-04 con mais de 500 m?.
b) Actividades e infraestruturas de transporte.

1°. Estaciéns e intercambiadores de transporte terrestre: aqueles cunha ocupacion igual ou
superior a 1.500 persoas.

2°. Tuneles de estrada, urbanos ou interurbanos, con mais de 1.000 m de lonxitude.
3° Tuneles de estrada, urbanos ou interurbanos, entre 500 e 1.000 m de lonxitude, cunha
intensidade media diaria (IMD) superior a 5.000 vehiculos/dia, incluidos os que formen parte

da mesma via e que estean separados entre si por unha distancia inferior a 500 m.

4°, Tuneles ferroviarios de lonxitude igual ou superior a 1.000 m, incluidos os que forman
parte da mesma via e estan separados entre si por unha distancia inferior a 500 m.

5°. Autoestradas de peaxe.

6°. Areas de estacionamento para o transporte de mercadorias perigosas por estrada e
ferrocarril.

7°. Portos comerciais.

8°. Os condutos que transportan substancias perigosas: gasodutos, oleodutos ou condutos
similares. No caso dos gasodutos, incliense as conducidns que transportan gas natural por
encima de 16 bares (presion de transporte secundario).

c) Actividades e infraestruturas enerxéticas.

1°. Centros ou instalacions destinados & producion de enerxia eléctrica: os de potencia
nominal igual ou superior a 300 MW.

2°. Subestacions de distribucion de enerxia eléctrica en alta tension da rede de transporte &
de distribucién.

d) Actividades sanitarias.

1°. Establecementos de usos sanitarios en que se prestan coidados médicos en réxime de
hospitalizacién e/ou tratamento intensivo ou cirurxico, cunha dispofiibilidade igual ou
superior a 100 camas, ou ben que, sen chegar as 100 camas, se encontren na zona de

intervencion de accidentes graves en que interveian substancias perigosas, definida
conforme o disposto no artigo 2 do Real decreto 1196/2003, do 19 de setembro, polo que se
aproba a Directriz basica de proteccién civil para o control e planificaciéon ante o risco de
accidentes graves en que intervefien substancias perigosas.

2°. Calquera outro establecemento de uso sanitario que dispofia dunha altura de evacuacion
igual ou superior a 28 m ou dunha ocupacién igual ou superior a 1.000 persoas.

e) Actividades docentes.

Para os efectos deste catdlogo, entenderanse como centros de uso docente os centros
educativos descritos no artigo 40.1 da Lei 5/2007, do 5 de maio, de emerxencias de Galicia.

1°. Establecementos de uso docente especialmente destinados a persoas con discapacidade
fisica, sensorial, intelectual ou con enfermidades mentais.

2°. Establecementos de uso docente destinados a persoas que non poidan realizar unha
evacuacion polos seus propios medios.

3°. Calquera outro establecemento de uso docente sempre que dispoiia dunha altura de
evacuacion igual ou superior a 28 m ou dunha ocupacién igual ou superior a 1.000 persoas,
ou ben que, sen chegar a eses limiares, se encontre na zona de intervencién de accidentes
graves en que intervefian substancias perigosas, definida conforme o disposto no artigo 2 do
Real decreto 1196/2003, do 19 de setembro.

f) Actividades residenciais publicas.

Establecementos de uso residencial publico que cumpran algunha das seguintes
caracteristicas:

1°. Aqueles en que se desenvolven actividades de residencia ou centros de dia destinados a
persoas ancids, con discapacidade fisica, sensorial, intelectual ou con enfermidade mental.

2°. Aqueles en que habitualmente haxa usuarios e usuarias que non poidan realizar unha
evacuacion polos seus propios medios.

3°. Calquera outro establecemento de uso residencial publico sempre que dispofia dunha
altura de evacuacion igual ou superior a 28 m ou dunha ocupacién igual ou superior a 1.000
persoas, ou ben que, sen chegar a eses limiares, se encontre na zona de intervencién de
accidentes graves en que intervefian substancias perigosas, definida conforme o disposto no
artigo 2 do Real decreto 1196/2003, do 19 de setembro.

g) Outras actividades.

Aqueloutras actividades desenvoltas en centros, establecementos, espazos, instalaciéns ou
dependencias ou medios analogos que reunan algunha das seguintes caracteristicas:

1°. Edificios que alberguen actividades comerciais, administrativas, de prestacion de servizos,
ou de calquera outro tipo, sempre que a altura de evacuacién do edificio sexa igual ou
superior a 28 m ou dispofian dunha ocupacidn igual ou superior a 1.000 persoas.

2°. Instalacions ou locais pechados desmontables ou de tempada, cubertos total ou
parcialmente, cunha cabida ou capacidade igual ou superior a 1.500 persoas.

3°. Instalacions de camping cunha cabida ou capacidade igual ou superior a 1.000 persoas.

4°, Qutras actividades en espazos delimitados cun nimero de asistentes e participantes
previstos igual ou superior a 5.000 persoas.

5°. Actividades en espazos non delimitados cun nimero de asistentes e participantes
previstos igual ou superior a 10.000 persoas.

6°. Os espazos naturais protexidos definidos na Lei 5/2019, do 2 de agosto, do patrimonio
natural e da biodiversidade de Galicia, cando tefian unha afluencia media anual de visitantes
nos ultimos 5 anos de mais de 10.000 persoas».

Once. O punto 2.5 do anexo Il queda redactado como segue:

«2.5. Descricion dos accesos. Condicions de accesibilidade para a axuda externa. Este
capitulo desenvolverase mediante documentacidn escrita e acompafarase, como minimo, da

documentacién grafica seguinte:

Plano de situacion que comprenda a contorna préxima urbana, industrial ou natural en que
figuren os accesos, comunicacion, etc.

Planos descritivos de todos os andares dos edificios, das instalacions e das areas onde se
realiza a actividade, identificando os elementos vulnerables».

Doce. O anexo IV queda redactado como segue:
«ANEXO IV

Contido minimo do Rexistro Electrénico de Plans de Autoproteccién da Comunidade
Auténoma de Galicia

1. Datos xerais:

a) Nome do establecemento.

b) Enderezo completo.

c) Teléfono, fax, correo electrdnico.

2. Nimero de ocupantes (clasificacion).

3. Numero de empregadas/os (clasificacién).

4. Actividade ou uso do establecemento. Actividades ou usos que convivan na mesma
edificacion.

5. Datos da persoa titular (nome, enderezo, teléfono...).
6. Data da ultima revision do PAU.

7. Datos estruturais:

a) Tipo de estrutura.

b) Numero de plantas sobre e baixo rasante.

c) Superficie Util ou construida (por plantas).

d) Numero de saidas ao exterior.

e) Niumero de escaleiras interiores.

f) Nimero de escaleiras exteriores.

g) Sectorizacion de incendios.

h) Informacion relevante sobre a estrutura e/ou edificio.

i) Localizacion das chaves de corte da subministracidn enerxética (gas, electricidade,
gasoéleo...).

8. Contorna:

a) Informacion sobre a contorna (urbana ou rural; proximidade a rios, a roteiros polos que
transitan vehiculos con mercadorias perigosas, a industrias, a zonas forestais; edificio illado
ou medianeiro con outras actividades). Tipo de actividades da contorna e dos seus titulares.
b) Vulnerables existentes na contorna.

9. Accesibilidade:

a) Datos e informacion relevante sobre o acceso.

b) Caracteristicas dos accesos de vehiculos as fachadas do establecemento.

c) Niumero de fachadas accesibles aos bombeiros.

10. Focos de perigo e vulnerables:

a) Tipo de risco mais significativo do edificio.

b) Tipo e cantidade de produtos perigosos que se almacenan e/ou procesan.
c) Vulnerables.

11. Instalacions técnicas de proteccion contra incendios. Dispdn de:

a) Deteccidén e alarma de incendios. Data de revisién da instalacion.
b) Pulsadores de alarma de incendios. Data de revisién da instalacion.
c) Extintores de incendios. Data de revisién da instalacion.

d) Bocas de incendio equipadas. Data de revisidn da instalacion.

e) Hidrantes. Data de revisién da instalacion.

f) Columna seca. Data de revisién da instalacion.

g) Extincién automatica de incendios. Data de revision da instalacion.
h) lluminacién de emerxencia. Data de revision da instalacion.

i) Sinalizacién. Data de revision da instalacion.

j) Grupo electroxeno e sistema de alimentacidon ininterrompida (SAl). Data de revisién da
instalacion.

k) Equipo de bombeo e alxibe ou depésito de auga. Data de revision da instalacién.
12. Planos. Extraidos do PAU. Agruparanse no rexistro do seguinte xeito:

a) Plano de situaciéon que comprenda a contorna préxima urbana, industrial ou natural en
que figuren os accesos, comunicacions, etc.

b) Planos descritivos de todos os andares dos edificios, das instalacidons e das areas onde se
realiza a actividade, identificando os elementos vulnerables.

c) Planos de situacion por andares de todos os elementos e/ou instalacions de risco, tanto
propios coma os da contorna.

d) Planos de situacién dos medios de autoprotecciéon que inclian o punto de recepcion dos
medios externos, percorridos de evacuacion, dreas de confinamento e compartimentacion de
areas ou sectores de risco».

Trece. O numero 1do anexo V queda redactado como segue:

«1. Dispositivos para a vixilancia, identificacién da emerxencia, coordinaciéon da resposta e
ordenacién da autoproteccion.

As actividades recollidas no anexo | deste decreto téfiense que dotar de persoal suficiente
ou de sistemas tecnoldxicos adecuados e suficientes para a identificacion das emerxencias e
deberase garantir o aviso aos servizos publicos para a sua xestion.

As actividades con afluencia de publico superior a 2.000 persoas tefien que dispofier,
ademais, do persoal oportuno para a prevencion e identificacién de emerxencias por
aglomeraciéns e para garantir unha evacuacién ordenada ou un confinamento, de ser
necesario.

Cando o evento tefia unha afluencia de publico prevista superior a 5.000 persoas, en espazos
delimitados ou non delimitados, serd condicion indispensable para a sia celebracién a
constitucion dun posto de mando avanzado que garanta o mando Unico e a coordinacion dos
servizos publicos e privados de intervencion, seguridade e sanitarios, e que tefia contacto
permanente co Centro Integrado de Atenciéon as Emerxencias CIAE-112 en caso de

emerxencia. Ademais, a persoa titular da actividade debera comunicar & Axencia Galega de
Emerxencias a realizacion do evento cunha antelacién minima de dez dias».

Disposicién derrogatoria Unica. Derrogacion normativa

Quedan derrogadas cantas disposicidns de igual ou inferior rango se opofian ao disposto no
presente decreto.

Disposicion derradeira primeira. Habilitaciéon para o desenvolvemento normativo

Autorizase a persoa titular da conselleria con competencia en materia de proteccion civil
para aprobar as ordes necesarias para o desenvolvemento deste decreto no relativo &
organizacion e as materias propias do seu departamento.

Disposicion derradeira segunda. Entrada en vigor

Este decreto entrard en vigor aos vinte dias da sua publicacién no Diario Oficial de Galicia.
Santiago de Compostela, vinte de xullo de dous mil vinte e seis

Alfonso Rueda Valenzuela

Presidente

Diego Calvo Pouso

Conselleiro de Presidencia, Xustiza e Deportes

